
Anára gielda ohcá 19.7.2019 rádjai  

 

Buresveadjinkoordináhtora áigái 1.9.2019-31.8.2020  

 

Jearaldagas lea ođđa bargu, mii álggos devdojuvvo mearreáigásažžan. Buresveadjinkoordináhtora 

bargguide gullet buresveadjima viiddes koordinerenbargu, buresveadjinmuitalusa ráhkadeapmi, čuovvun 

ja raporteren, mearrádusaid váikkuhusaid ovdaárvvoštallama ovddideapmi ja searveoktasašbargu.  

 

Gelbbolašvuođagáibádussan leat bargui heivvolaš allaskuvladutkkus ja doarvái buorre dovddiidus bu-

resveadjima ja dearvvasvuođa ovddidansuorggis. Ohcat ođđa barggu ovddideami várás olbmo, gean 

nanusvuođat leat iehčanas bargovuohki, oktasašbargo- ja organiserendáiddut, fierpmáiduvvan ja maiddái 

raporterendáidu. Vuodjenkorte ja iežas biilla geavahanvejolašvuohta bargomátkkiin leat vealtameahttu-

mat. Bálkkámáksin ja bálvalangaskavuođa eavttut mearrašuvvet GVBES:a mielde.  

 

Doaimmas čuvvojuvvo 4 mánotbaji geahččalanáigi. Ovdal doaimma vuostáiváldima galgá válljejuvvon 

bargi doaimmahit dohkálaš doaktárduođaštusa dearvvasvuođastis.  

Ohcamušat oahppo- ja bargoduođaštusaiguin doaimmahuvvojit Kuntarekry bokte www.kuntarekry.fi  

 

Lassidieđuid addá áiggis 24.6.-12.7.2019 dieđihan- ja oktasašdoaibmahoavda Anne-Marie Kalla, tel. 040 

723 0697 dahje etunimi.sukunimi@inari.fi. 

